
Сўнгги йил-
ларда Тошкент ви

лоя  тида тадбиркорлик 
объект лари сони салмоқ-

ли даражада ошди. Вилоят 
 статистика бошқармасининг 

маълум қилишича, жорий 
йил ноябрь ойи ҳолатига ви-

лоятда фаолият кўрсатаёт-
ган корхона ва ташкилотлар 

сони 45 минг 582 тага етган.
(Давоми 2-саҳифада)

– Бугунги кунда вилоятимиз аҳоли-
сининг 35 фоизи айнан қишлоқ хўжали-
ги маҳсулотларини етиштириш ва қай-
та ишлашда бандлиги, ялпи ҳудудий 
маҳсулотнинг 37,1 фоизи шу тармоқда 
яратилиши соҳанинг салмоғи нақадар 
юқори эканлигини кўрсатади, – деди 
жумладан вилоят ҳокими. – Жорий 
йилда вилоятда озиқ-овқат саноати 
корхоналари сони 1,3 баробар кўпайиб, 
705 тага етди ва уларда қарийб 8 трлн. 
сўмлик (113 фоиз) озиқ-овқат маҳсулот-
лари ишлаб чиқарилди.

Дарҳақиқат, бугун вилоятда жами 5 
минг 600 та фермер ва 856 та бошқа 
мулк шаклидаги субъектлар, шу жум-

ладан, 6 та пахта-тўқимачилик, 15 та 
ғаллачилик, 28 та мева-сабзавотчи-
лик ва 10 та шоличилик кластерлари 
фаолият юритмоқда.

Жорий йилда вилоятда 30  минг қу-
тидан 1 минг 812 тонна пилла етишти-
рилди, ундан 17 млн. доллар экспорт 
амалга оширилди. Бу ўтган йилга нисба-
тан 6,5 млн. доллар кўп ҳамда 88,6 
мингта иш ўринлари яратилган.

103 минг гектар майдондаги ғалла-
дан 810 минг тонналик хирмон уюлди.  
Яъни, республикадаги энг юқори ҳо-
силдорлик – 78,6 центнерга эришил-
ди. Бу ялпи ҳосил 2022 йилга нисба-
тан 150 минг тонна кўп, дегани.

Тадбирда 400 га яқин соҳа ходим-
лари учун байрам дастурхони ёзилди.

Шунингдек, бир гуруҳ соҳа вакил-
ларига “Ўзбекистон Республикаси 
қиш лоқ хўжалиги фидойиси” кўкрак 
нишонлари топширилди.

– Йил бўйи қилган меҳнатинг 
икки оғиз ширин сўз билан эътироф 
этилса, кўнглинг тоғдек кўтарилади, 
– дейди Пискент туманидаги "Туле-
пов Саидаҳмад" фермер хўжалиги 
раҳбари Саидолим Тулепов. – Бу-
гун "Илғор фермер" кўкрак нишони 
билан тақдирландим. Бу фермер 
хўжалигимиз аъзолари меҳнати-
нинг эътирофи. Бунга жавобан, 

йилдан-йилга ҳосилдорликни оши-
риб, элимиз дастурхонини янада 
тўкин-сочин қилишга ўз ҳиссамизни 
қўшаверамиз.

Тадбирда таниқли санъаткорлар 
томонидан ижро этилган куй-қў-
шиқлар рақсларга уланиб, йиғилган-
ларга хушкайфият улашди. 

Шу куни вилоятнинг барча ҳудуд-
ларида ўтказилган байрам тантана-
лари катта экранда онлайн намойиш 
қилинди.

Нигора ЎРОЛОВА,
"Тошкент ҳақиқати" мухбири

Нозим АБДУЛЛА 
олган сурат

Қадрли ватандошлар!
Ҳурматли илм-фан соҳаси вакиллари!
Аввало, сиз, азизларни – заҳматкаш олим ва академиклар, 

иқтидорли тадқиқотчилар, докторант ҳамда аспирантларни, юр-
тимиздаги барча илмий ходимларни бугунги қутлуғ сана – Ўзбе-
кистон Фанлар академияси ташкил этилганининг 80 йиллиги би-
лан чин қалбимдан самимий муборакбод этаман.

Улуғ аллома Маҳмуд Кошғарийнинг “Олимнинг ёстиғи тош-
дандир”, деган сўзларида илм аҳли изланиб, машаққат чекиб 
бўлса-да, доимо одамларга нур улашиб яшайди, деган ҳикмат 
мужассам эканини сизлар албатта яхши тушунасиз.

Биз сизларнинг тимсолингизда бамисоли игна билан қудуқ қа-
зиб, янги тадқиқот ва ишланмалар яратаётган, Янги Ўзбекистон-
нинг илмий-интеллектуал салоҳиятини юксалтириб келаётган 
ана шундай фидойи инсонларни кўрамиз.

Ушбу қутлуғ айёмда 80 йил мобайнида ғоят мураккаб ва ша-
рафли йўлни босиб ўтган Ўзбекистон Фанлар академияси юрти-
мизда юзлаб атоқли олим ва академикларни тарбиялаб, илм-
фан соҳалари бўйича нуфузли илмий мактаблар яратишга катта 
ҳисса қўшганини миннатдорлик билан таъкидлаймиз.

Мустақиллик даврида, айниқса, кейинги йилларда сизлар ана 
шундай ютуқларни буюк аждодларимиз асос солган шонли анъ-
аналарга уйғун ҳолда бойитиб, мамлакатимизда илм-фан риво-
жини янги босқичга олиб чиқмоқдасиз.

Академия тизимида туб ислоҳотлар амалга оширилмоқда. 
Жумладан, унинг таркибида янги илмий ташкилотлар очилиб, 
тизимдаги муассасалар сони қарийб 1,5 баробар кўпайди. Улар-
ни тўғридан-тўғри давлат бюджетидан молиялаштириш тартиби 
йўлга қўйилди.

Етакчи олимлар, истеъдодли ёш илмий ходимларнинг фаоли-
яти ва илмий тадқиқотларини қўллаб-қувватлаш, жамиятда илм-
фан намояндаларининг обрў-эътибори ва нуфузини ошириш 
доимо эътиборимиз марказида бўлиб келмоқда. Соҳа вакилла-
рининг иш ҳақи ҳамда докторантларнинг стипендияси 3 баробар, 
академикларнинг гонорари 2 мартадан зиёд оширилгани, илмий 
даражага эга илмий ходимларнинг маошига 60 фоизгача устама 
ҳақ тўлаш тизими жорий этилгани буни тасдиқлайди.

Фанлар академияси аъзоларининг ижтимоий-маиший шарои-
тини яхшилаш, соғлиғини тиклаш бўйича ҳам тизимли чора-тад-
бирлар амалга оширилмоқда. Тизимда фаолият кўрсатаётган 
тадқиқотчилар учун имтиёзли асосда квартиралар ажратилди, 
оилали ёш докторантлар бепул уй-жойлар билан таъминланди.

Академиянинг нуфузли халқаро ташкилотлар ва ривожлан-
ган давлатлардаги илмий марказлар билан ҳамкорлиги кучайиб, 
улар билан биргаликда амалга оширилаётган илмий тадқиқот-
лар кўлами икки-уч баробар кенгайди.

Стажёр-тадқиқотчилик институти қайта тикланиб, истеъдод-
ли ёш тадқиқотчиларни тайёрлаш сифати яхшиланди. Ҳозирги 
пайтда Ўзбекистонда илмий фаолият билан шуғулланаётган 
30 мингдан ортиқ тадқиқотчиларнинг ярмидан ортиғини айнан 
ёшлар ташкил этаётгани соҳанинг келажаги ишончли қўлларда 
эканидан далолат беради.

Азиз юртдошлар!
Маълумки, миллий тарихимизда ёрқин из қолдирган биринчи 

ва иккинчи Ренессанслар замирида аввало илм-фан ютуқлари 
мужассамдир. Бугун биз барпо этаётган Учинчи Ренессанс пой-
девори ҳам, ҳеч шубҳасиз, инсон капитали, илм-фан, инновация 
ва янги кашфиётлар асосида бунёд қилинади.

Шу боис “Ўзбекистон – 2030” стратегияси доирасида илмий ва 
инновацион фаолият учун замонавий инфратузилмалар яратиш, 
илм-фан ва ишлаб чиқариш интеграциясини мустаҳкамлаш бў-
йича кенг кўламли чора-тадбирларни белгилаб олдик. Хусусан, 
илм-фанга йўналтириладиган маблағларнинг ялпи ички маҳсу-
лотдаги улушини 2025 йилга қадар 6 марта, 2030 йилгача эса 10 
марта оширишни режалаштирганмиз.

Бундай стратегик вазифаларни амалга оширишда биринчи 
навбатда сизлар каби илм-фан намояндаларининг улкан салоҳи-
ятига таянамиз. Биз юртимиздаги барча олим ва тадқиқотчилар-
ни ҳар томонлама қўллаб-қувватлаш ва илмий муассасаларнинг 
моддий-техник базасини янада мустаҳкамлаш учун бундан буён 
ҳам зарур куч ва имкониятларни ишга соламиз.

Муҳтарам байрам иштирокчилари!
Сизларни, сизларнинг тимсолингизда мамлакатимиз илм-фа-

нини ривожлантириш йўлида фидокорона меҳнат қилаётган бар-
ча юртдошларимизни бугунги қувончли айём билан яна бир бор 
чин дилдан табриклайман.

Ғоят шарафли ва масъулиятли вазифаларни адо этишда сиз-
ларга куч-ғайрат, мустаҳкам саломатлик, оилавий бахт, янги ютуқ 
ва омадлар тилайман.

Шавкат МИРЗИЁЕВ,
Ўзбекистон Республикаси Президенти

¤ЗБЕКИСТОН ФАНЛАР 
АКАДЕМИЯСИ ЖАМОАСИГА

НЕГА ДОРИХОНА К¤П? ШОМ 
АЗОНИ

¥урматли газетхон!
“Тошкент ҳақиқати” газетасига 

2024 йил учун обуна бўлишни унутманг. 
Хонадонингиз ва идорангиз-

га йил бўйи ҳафтада икки марта 
– чоршанба ва шанба кунлари 
кириб бориб, Сизни зериктириб 
қўймасликка, яқин маслакдош 

бўлишга кафолат берамиз!
Унутманг, оилада муто-

лаа маданияти газета ўқиш-
дан бошланади!

Нашр кўрсаткичи – 205.

“Қибрай” дам олиш мас канида 
Қиш лоқ хўжалиги ходимлари куни 
кенг нишонланди.

Байрам тадбирида вилоят ҳоки-

ми Зойир Мирзаев иштирок этиб, 
соҳа ходимларига давлатимиз раҳ-
барининг байрам табригини ўқиб 
эшиттирди.

ФАРОВОНЛИК
БУНЁДКОРЛАРИГА  ЭҲТИРОМ

ЮЗ минг қопдан
ДАРОМАД



Янги тизим

Нишондорларимиз

Ҳозирги тизим бўйича абиту-
риентлар дастлаб 1 ой муддат 
давомида ОТМларга кириш учун 
рўйхатдан ўтишади. Бунда улар 5 та 
таълим йўналиши ва таълим шакли-
ни танлайди. Лекин абитуриент қан-
ча балл тўплашини олдиндан бил-
майди. Масалан, бир абитуриент 
ўзи ҳақида нотўғри прогноз қилиб, 
танлаган йўналишларига қараганда 
камроқ балл тўплаши, бошқаси эса 
топширган йўналишларига қараган-
да анча юқори балл тўплаши мум-
кин. Шунинг учун тўплаган баллари 
аниқ бўлгач абитуриентларда "Мен 
танлаган йўналишларимни ўзгар-
тирсам бўладими?" деган савол ҳам 
пайдо бўларди. Лекин бунинг иложи 
йўқ эди.

Кейинги йилдан янги тартиб 
ишга тушса, рўйхатдан ўтиш 2 
босқичдан иборат бўлади. Биринчи 
босқичда абитуриентлар агентлик 
тизимига ўзининг шахсий маълумот-
лари билан биргаликда фақатгина 
тест топшириш фанлари, тест топ-
шириш тили ва жойини танлайди. 
Лекин ОТМлар ва йўналишларни 
танламайди. Дастлабки маълумот-
лар абитуриентларнинг тест сино-
вида иштирок этиши учун етарли 
бўлади, холос. Сўнг абитуриентлар 
имтиҳонга кириб чиқади. Мана шун-
дан кейин абитуриентнинг қўлида ўз 
тўплаган бали бўлади ва у прогноз 
қила олади.

Масалан, абитуриент имтиҳон-
да 120 балл тўплаган ва у тибби-
ёт олийгоҳларига контрактга ўтиш 
бали 150 дан кам бўлмаслигини 
билади. Тиббиёт йўналишларини 
танласа, кира олмаслиги эҳти-
моли юқори. Буни олдиндан тўла 
прог ноз қилиб бўлмаслиги мумкин, 
бироқ олдинги йиллардаги ўтиш 
балларига асосланиб, анча аниқ 
қарор қабул қилади. Шунда абиту-
риент бали пастроқлигини ҳисобга 
олиб, бир йил йўқотмаслик учун 
биология йўналишини танласа 
бўлади.

Ёки тескари ҳолат ҳам бўлиши 
мумкин. Ўзим абитуриент бўлган 
вақтда бир курсдошим пойтахтдаги 
ОТМга грантга кира олмайман деб 
вилоятдаги ОТМга ҳужжат топшир-

ган. Лекин у жуда юқори балл тўпла-
ганди ва бу бемалол Тошкентдаги 
ОТМларга грантга етарди.

Янги тизимда абитуриент аввал 
имтиҳон топшириб, кейин йўналиш 
танласа, тўғри танлов қила олиши 
мумкин. Тизимнинг мақсади шун-
дай.

Юқорида айтганимиздек, кўпчи-
ликда: «Энди ҳамма ўқишга кириб 
кетади шекилли», деган фикр пайдо 
бўлмоқда.

Бунақа нарса йўқ. ОТМларга қа-
булда квота бор, ўринлар чеклан-
ган. Ҳар қанақа тизим ишлаганда 
ҳам қабул учун 200 минг ўрин бўлса 
(млн. абитуриентга нисбатан), бу 
ҳамма ҳам бирдай талаба бўлмас-
лигини англатади.

Аввал тест, сўнг йўналиш танлаш 
имкони бўлса, билимли абитуриент-
лар кўпроқ танлаб олинади. Ҳозирги 
ҳолатда 140-150 балл тўплаб ўқиш-
га кира олмаган абитуриентлар бор. 
Аксинча, 100 баллдан ҳам паст тўп-
лаб грантга ўқишга кирганлар ҳам 
кўп.

Агар абитуриентлар ўзи тўплаган 
баллни йўналиш танлашдан олдин 
билса, у ўз имкониятларини ҳисоб-
га олиб танлов қилади. Ва баллар-
да ҳам баланс пайдо бўлади. Яъни, 
ҳамма билими етган жойга боради.

Дарвоқе, ҳозирги режага кўра, 
5 та йўналиш танлаш, танлов усту-
ворлигини, таълим шаклларини тан-
лаш имкониятлари сақланган, олиб 
ташланмаган. Агар ҳукумат қарори 
қабул қилинишида бирор ўзгариш 
бўлмаса, абитуриентларда шу пайт-
гача бор бўлган имкониятлар олиб 
ташланмайди. Фақат янги тизимга 
муваффақиятли ўтиб олиш масала-
си кўриляпти.

Шу ўринда абитуриентлар нима-
ларга эътибор қаратишлари керак-
лигини эслатиб ўтмоқчимиз.

Юқорида айтилганидек, ҳужжат 
топшириш 2 та босқичда бўлади ва 
абитуриентлар ўз имкониятларини 
ҳисобга олиб, тўплаган балларига 
қараб прогноз қила олишлари ке-
рак. Асосийси, қайси фанлардан 
имтиҳон топширишларини билиш-
лари ва шунга қараб тайёргарлик 
кўришлари лозим.

ЭНДИ ¥АММА
¤£ИШГА КИРАДИ(МИ?)

Одина Султонова ҳақида 
анча аввал ёзишни ният қил-
гандим. У меҳрибон она, са-
мимий суҳбатдош, изланувчан 
устоз. У Бекобод шаҳридаги 
ихтисос лаштирилган мак-
табда физика фанидан сабоқ 
беради. Қачон қидириб бор-
сангиз, ўқувчилар даврасидан 
топасиз.

ОДИНАНИНГ 
ОЙДИН
Й¤ЛИ

Одина опа қарийб 28 йилдан буён илғор 
педагогик технологиялар асосида ўқувчи-
ларга чуқур билим бериб, таълим сифати-
ни ошириш борасида самарали фаолият 
юритади. Шунингдек, “Ёш физика ўқитув-
чисига методик ёрдам”, “Интерфаол дарс 
методлари” мавзуларида шаҳар педагогла-
рига ўқув семинар машғулотлари ташкил 
этиб келмоқда. Унинг очиқ ўқув машғулот-
лари эса шаҳар, вилоят ва республикa 
миқёсида oммалаштирилган.

– Бугунги ўқувчиларни фанларга қи-
зиқтириш учун ўқитувчи ўз устида тиним-
сиз ишлаши керак, – дейди О. Султонова. 
– Бу йил таълим соҳасида  фаолият юри-
таётганлар учун катта имкониятлар йили 
бўлди. Айниқса, янгиланган Конституция-
мизда ўқитувчи мақоми, қадр-қиммати 
илгари ҳеч бўлмаган даражага кўтарилди. 
Президентимиз катта ишонч билдириб, 
ўқитувчининг обрў-эътибори – миллатнинг, 
бутун халқнинг обрў-эътиборидир, деди-
лар. Биз ҳам бунга жавобан бор билим ва 
салоҳиятимизни йўналтириб ишлашимиз 
лозим.

Дарвоқе, ўз касбининг фидойиси Одина 
опанинг бу борадаги ютуқлари салмоқли. 
Жумладан, ўтган йилнинг декабрь ойида 
ўтказилган Aл-Xоразмий номидаги фан 
олимпиа дасида унинг ўқувчиси Санжарбек 
Xoлматов вилоятдаги ихтисослаштирилган 
мактаблар ўртасида 3-ўрин, вилоят босқи-
чида эса 2-ўринни эгаллади. Жорий йилда 
ўтказилган STEAM олимпиадасида Асад-
бек Аширқулов 1-ўрин, Комилжон Матмуро-
дов 2-ўринни эгаллашди.

Жорий йилда Одина Султонова 
"Шуҳрат" медали билан тақдирланди. У ўзи 
яшайдиган "Боғишамол" маҳалласидаги 
жамоат ишларида ҳам фаол. Фидойи ва 
жонкуяр устоз туман ва вилоят фаоллари-
нинг ҳурматини қозонган.

Нигора ЎРОЛОВА,
"Тошкент ҳақиқати" 

мухбири

Давлат активларини бошқариш агент-
лиги Тошкент вилояти ҳудудий бошқарма-
си маҳаллий ва хорижий инвесторларни 
қуйидаги давлатга тегишли бўлган акция 
пакетларини сотиб олиш бўйича биржа 
савдоларига таклиф этади.

Савдога чиқарилаётган давлат акция 
пакетлари тўғрисида қисқача маълумот:

Эмитент номи – “Ангрен логистика 
маркази” акциядорлик жамияти (Тошкент 
вилояти, Ангрен шаҳри, Ипак йўли кўчаси, 
1-уй);

Эмитентнинг фаолият соҳаси – 
транспортда юк ташиш хизмати;

Давлат акцияларини савдоларга 
қўйиш санаси ва жойи – давлат акцияла-
ри 2024 йил 12 январь кунидан “Тошкент 
РФБ” АЖ савдоларига қўйилади;

Давлат акцияларини эмитент устав 
фондидаги фоизи – 100 фоиз;

Савдога чиқарилаётган акциялар-
нинг умумий сони – 1 303 803 (бир мил-
лион уч юз уч минг саккиз юз уч) дона. 
Тури – оддий акциялар 1 303 803 (бир 

миллион уч юз уч минг саккиз юз уч ) дона;
Бир дона акциянинг номинал қийма-

ти – 5000 (беш минг) сўм;
Бир дона акциянинг савдога қў-

йишдаги бошланғич нархи – бир дона 
акциянинг савдога қўйилиш (бошланғич) 
нархи – 89 436,89 (саксон тўққиз минг тўрт 
юз ўттиз олти) сўм 89 тийин;

Акциялар пакетининг савдога қў-
йишдаги бошланғич нархи – 116 608 081 
231,0 (бир юз ўн олти миллиард олти юз 
саккиз миллион саксон бир минг икки юз 
ўттиз бир) сўм;

Эмитентнинг устав фонди миқдори 
(пул ифодасида) – 6 519 015 000,0 (олти 
миллиард беш юз ўн тўққиз миллион ўн 
беш минг) сўм; 

Савдо ташкилотчиси – “Тошкент 
РФБ” АЖ;

Лотлар сони – 1 та.
Эмитентнинг молиявий-хўжалик фао-

лияти тўғрисидаги тўлиқ маълумотларни 
www.openinfo.uz веб сайти ва интернет 
каналларидан олиш мумкин.

Талабгорлар эълон берилган кундан 
бошлаб, 30 (ўттиз) кундан сўнг “Тошкент 
РФБ” АЖнинг махсус портали (сайти) 
орқали биржа қоидаларига мувофиқ дав-
лат акция пакетлари сотиб олиш бўйича 
ўз таклифларини тақдим этишлари керак.

Биржа битими энг юқори таклифни тақ-
дим этган талабгор билан биржа қоидала-
рига мувофиқ амалга оширилади. 

Талабгорлар давлат акцияларининг со-
тувчиси ёки сотувчининг инвестиция воси-
тачиси ҳамда эмитентдан давлат акцияла-
рини сотиб олиш учун қарор қабул қилиш 
мақсадида зарур бўлган қўшимча ахбо-
ротни сўраш ва олишга ҳақлидир, ўзининг 
хусусиятига кўра хизмат ёки тижорат сири 
ҳисоб ланган ахборот бундан мустасно.

Қўшимча маълумот ва саволлар юза-
сидан қуйидагиларга мурожаат қилишин-
гизни сўраймиз.

Сотувчи: Давлат активларини бошқа-
риш агентлигининг Тошкент вилояти ҳуду-
дий бошқармаси.

Манзил: Тошкент вилояти, Нурафшон 

шаҳри, Тошкент йўли кўчаси, 45-уй.
Телефон рақами: (70) 202-03-81. 
Электрон почта манзили: toshvil@

davaktiv.uz
Веб-сайт: www.davaktiv.uz
Сотувчининг инвестиция воситачи-

си: “Мулк-сармоя брокерлик уйи” АЖ. 
Манзил: Тошкент шаҳри, Мустақиллик 

шоҳкўчаси, 107-уй.
Телефон рақами: +99890 993-95-58
Телефакс рақами: (0371) 267-34-96
Электрон почта манзили: info@ndvakt.

uz, msbu-depozitariy@mail.ru
Веб сайт: www.ndvakt.uz
Эмитент: “Ангрен логистика маркази” 

акциядорлик жамияти.
Манзил: Тошкент вилояти, Ангрен 

шаҳри, Ипак йўли кўчаси, 1-уй.
Биржа савдоларида иштирок этишда 

ҳуқуқларингиз бузилган тақдирда, Давлат 
активларини бошқариш агентлигининг 
қуйидаги ишонч телефонлари орқали 
хабар беришингизни сўраймиз: (0371) 
259-21-37, 1082.

Охирги бир йилда вилоятда бу бора-
да салмоқли ўсиш кузатилган ҳудудлардан 

бири – Янгийўл тумани. Бугунги кунда бу 
ерда фаолия тини йўлга қўйган тадбиркорлик 

субъектлари 2 минг 212 тани ташкил этмоқда.
Хусусан, “PRICELESS MILK” масъулияти 

чекланган жамияти қисқа фурсатда катта нати-
жаларга эришди. Фаолиятини бошлаганига бир 
йил бўлган муассасада ишлаб чиқарилаётган қоп 
маҳсулотини нафақат республикамиз, балки хориж 
давлатлари бозорларида ҳам учратиш мумкин.

– Корхонада 50 дан ортиқ ҳажмдаги қоп  тики-
лади, – дейди ишлаб чиқариш бўлими раҳбари Ко-
зим Жўраев. – Техникалар Хитойдан келтирилган. 
Ишлаб чиқариш жараёни деярли 80 фоизга авто-
матлаштирилган. Асосан буюртмага ишлаймиз. 
Кунига ўртача 100 минг дона қоп тайёрланади, 
шунинг 70 фоизи республикадаги деҳқонлар, ун ва 
макарон ишлаб чиқариш цехларига етказиб бери-
лади. Қолган қисми Россия ва Қирғизистонга экс-
порт қилинади. Келгусида талабга қараб, ишлаб 
чиқариш жараёнини янада кенгайтириб, қўшимча 
иш ўринлари яратмоқчимиз.

Корхонада сон эмас, сифат биринчи ўринда ту-
ради. Шу боис, асосий хом ашё – полипропилен-
нинг турли маркалари Россия ва Туркманистондан 
келтирилади. Улардан тикилган қоплар чидамли-
лиги билан ажралиб туради.

Ҳозирда корхонада 80 дан ортиқ маҳаллий аҳо-
ли меҳнат қилмоқда.

– Корхонамизда ишчилар учун барча шароит-
лар яратилган, – дейди ишчи Феруза Икромова. 
– Кунига 4 маҳал иссиқ овқат берилади. Маош-
лар вақтида тўланади. Ишимиз оғир эмас. Бу 
ерда ишлаётганимдан хурсандман.

Суҳробжон САДИРОВ,
“Тошкент ҳақиқати” мухбири

Жалолиддин ЭСОНОВ олган суратлар

ТАДБИРКОРЛАР ВА ИНВЕСТОРЛАР ДИҚҚАТИГА!
“Ангрен логистика маркази” АЖнинг устав капиталидаги 

давлат улуши сотувга қўйилмоқда

Хусусан,   фонднинг Юқори Чирчиқ тумани бў-
линмаси ҳузуридаги "Саховат ва кўмак" жамғар-
маси ҳамда туман ҳокимлиги томонидан 27 на-
фар 1- ва 2-гуруҳ ногиронлиги бўлган шахсларга 
10 та аравача, 4 та эшитиш ва 2 та юриш мосла-
маси, 3 та қўлтиқтаёқ, 3 та ҳасса, 3 та кўзи ожиз-
лар ҳассаси топширилди.

Шунингдек, 150 нафар ногиронлиги бўлган 
шахс ларга 12 турдаги озиқ-овқат маҳсулотлари 
уйма-уй юриб тарқатилди.

– Соғлом туғилдим, аммо тақдир экан касал-

лик сабабли оёғим ишламай қолди, – дейди "Ўз-
бекистон" маҳалласида истиқомат қилувчи 40 
ёшли Дилфуза  Даутбекова. – Шифокорлар чап 
томонлама чуқур ифодаланган гемипарез ташхи-
сини қўйишганда дунё кўзимга тор кўринган эди. 
Узоқ йиллардан бери тўшакка михланиб ётиб 
қолгандим. Яқинда саховатли ҳомийлар аравача 
совға қилишди. Энди кўчага чиқиб, тоза ҳавода 
сайр қилишим мумкин.

– Ижтимоий ҳимояга муҳтож инсонларга 
меҳр-мурувват кўрсатиш бизнинг азалий қадри-

ятимиз, – дейди "Маҳалла" хайрия жамоат фон-
дининг Пискент тумани бўлинмаси раиси Нура-
ли Кенжаев. – Яқинда "Янгиобод" маҳалласида 
яшовчи  2-гуруҳ ногирони Азимжон Азимов, Ни-
луфар Тилавова, “Мўминобод” маҳалласилик 
1-гуруҳ ногирони Фарҳод Эргашев, саидободлик 
2-гуруҳ ногирони Шоҳжаҳон Йўлчиевларнинг хо-
надонига бориб, ҳолидан хабар олинди ва совға-
лар топширилди.

Нигора ЭРКИНБОЕВА

Ғамхўрлик

КИЧИК ЭЪТИБОРГА КАТТА Э¥ТИ¡Ж

"Маҳалла" хайрия жамоат фондининг ви-
лоят бўлими ва ҳудудий бўлинмалари томони-
дан имконияти чекланган, ижтимоий ҳимояга 
муҳтож фуқаролар  қўллаб-қувватланмоқда.

Кейинги йилги қабулдан ОТМга ҳужжат топширган  аби-
туриентлар аввал кириш имтиҳонларида қатнашиб, сўн-
гра тўплаган балига қараб йўналишларни танлаши мумкин 
бўлади. Бу тартиб ҳақида “Энди ҳамма ўқишга кириб ке-
таркан-да”, деб ўйлаганлар ҳам бор. Аслида, янги тартиб 
қандай ишлайди? Ҳамма ўқишга кирадими ёки фақат би-
лимлиларми?

(Давоми. Бошланиши 1-саҳифада)

ЮЗ минг қопдан
ДАРОМАД

Эълон



Жиноятга жазо муқаррар
ИНТЕРНЕТДАН 
ЧИҚҚАН БАЛО

Бугун жаҳон интернет тармоғидан ту-
шуниб-тушунмай фойдаланиш, ижти-

моий тармоқлар билан ишлаш мада-
нияти ва тушунчасига эга бўлмай 

туриб, қонунларимизда назарда 
тутилган ва жиноят ҳисобланган ҳолатлар-

га қўл уриб, кейин пушаймон чекаётган-
лар кўпаймоқда.

Аслида интернет тармоғидан фойдаланишда ҳам 
маълум қоидаларга риоя этиш, қонунбузилиш ҳолат-

ларига йўл қўймаслик талаб этилади. Бўлмаса, қу-
йида келтирилган суд иши “қаҳрамони” каби жазо-

ланиш ҳеч гап эмас.
2004 йилда туғилган, вақтинча ишсиз фуқа-

ро Саидакбар С.М. га нисбатан жорий йил-

нинг январь ойида Тошкент шаҳар жиноят 
ишлари бўйича Учтепа тумани судининг очиқ 
суд мажлисида кўрилган жиноят ишида, суд-
ланувчи 2020 йилнинг ёз ойларидан бошлаб 
2022 йил октябрга қадар давр оралиғида 
ўзининг телефон аппарати орқали интернет 
сайтларига кириб, у ерга жойлаштирилган 
ақидапарастлик ғояларига йўғрилган матери-
алларни келгусида тарқатиш мақсадида юклаб 
олганлиги маълум бўлди. Саидакбар С.М. ўзи-
нинг Instagram ижтимоий тармоғида “Аҳилар” 
номли гуруҳ яратиб, унга диний экстремизм ва 
ақидапарастликни тарғиб қилувчи материал-

ларни жойлаб, тарқатиб келган.
Суд жараёнида Саидакбар С.М. тарқатган диний материаллар Ўзбекистон 

Республикаси Мусулмонлар идораси томонидан мамлакатимиз ҳудудида тарғиб 
қилиниши тақиқланганлиги юзасидан расмий хулоса олинган.

Республикамиз ҳудудида ман этилган материалларни тарқатганлиги сабабли 
Саидакбар С.М. га нисбатан жиноят иши қўзғатилган.

Суд томонидан судланувчи Саидкабар С.М. 2 йилу 6 ой ахлоқ тузатиш ишла-
ри жазосига ҳукм қилинди.

Огоҳ бўлайлик, зеро, билиб-билмай ғараз мақсадли кишилар “тегирмонига 
сув қувиб” қўймайлик.

– Қандай тоифадаги 
шахс лар ижтимоий ҳимоя-
га муҳтож ҳисоб ланади ва 
уларга қандай кўмак бери-
лади?

Дилноза ЮСУПОВА
Чирчиқ шаҳри

Саволга Тошкент давлат 
юридик университети  

Юридик клиникаси ходими 
Жавоҳир ЭШОНҚУЛОВ 

жавоб беради.

Эрта тонглари шаҳардаги кўп 
қаватли уйлар орасида сут, қатиқ 
сотиб юрганлар ана шундай “до-
рихона”лардир.

Ҳозир катта шаҳарлар аҳо-
лисининг аксарияти тиш тўкили-
шига мубтало бўлмоқда. Шунга 
кўра, тиш даволаш хусусий кли-
никалар сони кўпликда дорихо-
налардан кейинги ўринга чиқиб 
олди. Бунинг ёнига суяклар 
мўртлашишини ҳам қўшсак...

Нимага шунақа бўлиб қол-
ди? Кейинги йигирма йил ичида 
дўконларда асосан пальма ёғи 
қўшиб тайёрланган сунъий сут 
ва сут маҳсулотлари кўпайиб 
кетди. Бунинг ёнида пальма ёғи 
қўшилган пишириқлар, чипслар, 
ширинликлар ҳам мавжуд.

Она сутига тўймаган чақа-
лоқлар сигир сутимас, пальма ёғи 
қўшиб тайёрланган сунъий сут би-
лан озиқлантирилса, қорни тўйга-
ни билан илиги тўлмайди.

Шу сабабли ҳам сигирни етти 
хазинанинг бири дейишади. Ти-
рик аптека! 

Энди ҳар кунги озиғимиз – 
нонга келсак. Етти хазинанинг 
яна биттаси тегирмондир. Ўт-
мишда серкепак нон ейишган. 
Буғдойнинг энг сервитамин 
қисми – унинг пўстидир. Мағзи 
ҳам витаминларга бой. Аммо 
ана шу витаминлар бугунги жуда 
катта тезликда ишлайдиган те-
гирмонларда янчиш пайтидаёқ 
йўқ бўлиб кетмоқда. Катта тез-
ликда чиқарилган пайти ғалла 
унининг пушти куйиб кетади. 
Бунинг устига ҳозир тегирмон 
унини оқартириш учун махсус 
кимёвий моддалар қўшилади. 
Оппоқ ун харидоргир-да.

Оппоқ дафтарлар, қоғоз-
лар, оппоқ фонда ёрқин тусдаги 

расмли китобчалар ҳам аслида 
фойдали эмас. Қоғоз салгина 
хирароқ бўлиши керак – табиий 
тус. 

Яқинда Тожикистондаги бир 
босмахонага кирганимда газета 
қоғози ўрамларига кўзим тушиб, 
эски қадрдонимни кўргандек 
қувониб кетдим. Бу қоғоз Рос-
сиядан келтирилаётган экан. 
Финлар қоғозни оқартирадиган 
махсус кимёвий суюқликнинг 
экспортини тўхтатибди. Маж-
бурликдан ўша қоғозда газета 
чиқаришга тўғри келибди. Баъ-
зан мажбурликнинг ҳам яхши 
томонлари бўлади. Кризислар 
эски қад риятларни ёдга солиб 
туради...

Шўро даврида, умуман олган-
да, бундан ўттиз йиллар олдинги 
электр тегирмонларида тезлик 
бу қадар катта бўлмаган. 1992 
йилларда ун чиқарадиган кор-
хоналарнинг кўпчилиги ишини 
тўхтатди, электр қуввати таъми-

нотида муаммолар пайдо бўлди. 
Шунда одамларнинг эсига обжу-
возу сув тегирмонлар тушиб қол-
ди. Тоғлардаги тоштарошлардан 
тегирмонтоши йўндириб, сув 
тегирмонлар қура бошлашди. 
Тезоқар ариқларга ўрнатилган 
чархпалаклар ҳаракатга келтир-
ган икки тегирмонтоши орасига 
дўлдай тушган донлар янчилиб, 
хампа-ун идиши – ёғоч охур-
га тушарди – иссиққина. Пўсти 
аралаш бу унни элаклаб, мағ-
зи ширин нон ёпишарди. Ҳозир 
ҳам бундай тегирмонлар учраб 
турибди. Табиий аптека ана шу. 
Кепакли нон – анемия, яъни 
камқонликнинг давоси. Ҳозир 
камқонликдан, қанд касаллиги-
дан азият чекаётганлар кўпайиб, 
бу ҳасталиклар “ёшариб” бор-
моқда. Айни қони қайноқ бўлиши 
керак бўлган ёшлар камқонлик-
ка, ҳатто қанд касалига дучор 

бўлишмоқда. Чунки, ҳозирги 
нонларда витамин – “мазмун” 
йўқ. Қишлоқларда ҳозир ҳам те-
гирмон унидан сигир сутига қо-
рилган хамирдан юзи қип-қизил 
нонлар ёпишади. Шу сабабдан 
ҳам қишлоқларда аптекалар 
анча кам ва уларни кўпайтириш-
дан фойда ҳам йўқ...

 Шоли пўсти – шолитўпон ҳам 
витаминларга эга. “Ошин” сериа-
лида оқ гуруч, қора гуруч дегани-
ни эшитгандик. Қора гуруч дега-
ни яхши оқланмаган гуручдир. 
Ярмидан кўпини бутун шоли 
ташкил қилган. Қора гуручни 
асосан қашшоқлар еган. Оқ гу-
ручни эса бой хонадонлар еган. 
Аммо, касаллик, бепуштлик, 
камқонлик бой оилаларга хавф 
солган. Камбағалларнинг қора 
гуручдан пиширган таоми серви-
тамин эди. Камбағалнинг касал 
бўлишга ҳаққи йўқ – у ишлаши 
керак.

Денгизда узоқ сафарга чиқ-

қанлар, олис шимолда узоқ 
муддатларга ҳукм қилинган 
маҳбусларда цинга – бери-бери 
касаллиги пайдо бўлиб, тишла-
ри тўкила бошлаган, яралари 
битиши қийинлашган. Кимдир 
бу пайти фақат шоли қипиғини 
ёки қарағай игнабаргларини қай-
натиб ичиш фикрига келганида 
мўъжиза юз бериб, вазият яхши 
томонга ўзгарган экан.

Оддий оқланмаган арпадан 
ора-сира чой дамлаб ичиш қон-
ни суюлтиради. Юрак – насосга 
қуюқ қонни томирлар бўйлаб 
ҳайдаш қанчалар қийинчилик 
туғдириши мумкин. Қуюқ қон то-
мирларга чўкиб, тиқинлар ҳосил 
қилади. Инсультга чалинганлар 
учун арпачой энг яхши ва деярли 
сув текин дори.

Витаминларни йўқотишгина-
мас, уларнинг миқдорини оши-
риш ҳам мумкин. Янги ўрикка, 
узумга қараганда, уларнинг тур-
шак ҳолида витаминлари кўпа-
яр экан. Қуёш нурлари остида 
қуриш асносида витаминлар 
миқдори кўпаяди. Сут ва қатиқ-
дан кўра пишлоқда ва қурутда 
витаминлар кўп. Ёш болаларни 
чиройли қадоқлардаги чипс, ки-
риешкига ўргатмай, чўнтагига 
қурут, ўрикқоқи солиб қўйилса, 
фойдаси кўпроқ бўлади.

Кўкатли, сабзавотли, мевали 
салатларга озгина ўсимлик ёғи 
қўшилса янада фойдали бўла-
ди. Витаминлар ёғда эриб, орга-
низмга сўрилиши фоизи ошади.

Болалигимизда пиёзни нон 
билан еб юрардик. Ёки ариқлар 
бўйида ўсган ялпиз-хулволар-
ни нонга қўшиб ердик. Ўсаётган 
организм шуни талаб қилар-
кан-да...

Ичимлик сувининг ўзи ми-
нерл лар манбаси бўлиши ҳам 
мумкин. Илгари шунақа эди. 
Сап-сариқ бўтана сувларни тин-
дириб ичардик, уларда чўмилар-
дик. Тоғлару даштлар тупроғи, 
қумини ўзига қўшиб оққан бу сув-
лар минералларга кон эди. 

Фақат қайнатилган сувни 
ичиш – текин аптекадан воз ке-
чишдек гап. Сув қайнаганда 
кўплаб минераллар туз ҳолига 
келади. Бу туз зарралари буй-
рак, ўт қопида йиғилиб боради. 
Тоғликларда буйрактоши билан 
оғриганлар деярли учрамайди. 
Булоқларнинг текин сувлари 
тош ҳосил қилмайди, борини 
эритиб туширади. Жуда катта 
чуқурликдан чиқарилган арте-
зиан сувидан ичиб юрган киши-
нинг буйрагидаги тош эриб, қум 
шаклида тушиб кетганига гувоҳ 
бўлганман.

Кўчаларда қатор-қатор до-
рихоналар кўзларимизни бошқа 
бир беминнат дорихона – таби-
ат маҳсулотларидан тўсиб қўй-
моқда.

Афсус...
Оллоёр ХЎЖАНДИЙ, 

ёзувчи

Шундан келиб чиқиб, юртимизда таби-
ий ҳудудларни сақлаб қолиш, уларни қай-
та тиклаш, экологик муҳитни яхшилаш, 
ўсимлик дунёсини кўпайтириш ва ривож-
лантиришга қаратилган қатор чора-тад-
бирлар амалга ошириб келинмоқда. 
Давлатимиз раҳбарининг тегишли фар-
мони билан бутун мамлакат миқёсида 
дарахтзорларни кўпайтиришга қаратил-
ган “Яшил макон” умуммиллий лойиҳаси 
ҳаётга татбиқ этилди. Давлат ўрмон фон-
дига кирмайдиган дарахтлар ва буталар 
қимматбаҳо навларининг кесилишига 
муддатсиз даврга мораторий 
эълон қилинди ҳамда улар-
ни ноқонуний кесганлик 
юзасидан таъсирчан 
чоралар белгилан-
ди.

Бу борада янги 
таҳрирдаги Конс-
титуциямизнинг 
62 -моддасида 
ҳам фуқаролар 
атроф табиий 
муҳитга эҳтиётко-
рона муносабатда 
бўлишга мажбур 
эканликлари мус-
таҳкамлаб қўйилди. 

Дарҳақиқат, ат роф-
муҳитни асраб- авай лаш, 
экологияга зиён етказмаслик 
ҳар бир инсоннинг она табиат олди-
даги бурчи ва вазифасидир. Маълумки, 
бутун Ер юзида, шу жумладан, Ўзбекис-
тонда ҳам аҳоли сони йилдан-йилга ортиб 
бормоқда. Бу эса инсониятнинг атроф та-
биий муҳитга, табиатга, ер ва тупроққа 
бўлган муносабатини янада яхшилашни 
тақозо этади. Зеро, ҳар бир инсон ўзи 
яшаётган ҳудуднинг, ҳовлиси, маҳалла-
си, кўча-кўй, ишхонаси, йўл атрофлари ва 
бош қа жойларнинг тозалиги, ободлигига 
беэътибор бўлмаса, яшилликни асраб-
авай ласа, чиқиндиларни ён-атроф га 
ташламаса, атроф муҳитнинг табиийли-
гини сақлашга ҳисса қўшган бўлади.

Афсуски, кўп ҳолларда оддийгина то-
заликни сақлашга ҳам эътиборсиз бўла-
миз. Тўғри келган жойга пиёда ҳолда 
ёхуд транспортда бўлсин, чиқиндиларни 
ташлаб кетишга ўрганганмиз. Айниқса, 
сув ҳавзаларида, чиройли табиат қўйни-
да ҳам сувнинг, табиатнинг ифлосланиши 
ҳақида, табиат бойликларига зиён етказ-
маслик ҳақида ўйлаб ўтирмаймиз...

Шу ўринда қайд этиш лозимки, Ўзбе-
кис тон Республикаси «Табиатни муҳо-
фаза қилиш тўғрисида»ги Қонунининг 
12-моддасига кўра, Ўзбекистон Респуб-
ликаси аҳолиси табиий ресурслардан 
оқилона фойдаланиши, табиат бойлик-
ларига эҳтиёткорлик билан муносабат-
да бўлиши, экология талабларига риоя 
этиши шарт.

Атроф табиий муҳитни асраш бўйича 
мажбуриятларга ҳамда ер ва тупроқдан 
фойдаланиш бўйича белгиланган талаб-
ларга риоя қилмаслик, албатта, жавоб-
сиз қолмайди. Аввало, бунинг учун та-
биатнинг ўзи инсондан интиқом олиши 
тобора англаб етаётган ҳақиқатимиздир. 
Бундан ташқари, қонунчилигимизда ҳам 
жавобгарлик белгиланган. Жумладан, Ўз-
бекистон Республикаси Маъмурий жавоб-
гарлик тўғрисидаги кодексининг 65-мод-
дасида биргина ерлардан хўжасизларча 
фойдаланиш ёки уларни яроқсиз ҳолга 
туширишга оид ҳолатлар бўйича жарима-
лар ўз аксини топган. 

Унга кўра, ерлардан хўжасизларча 
фойдаланиш, объектлар қуриш пайтида 
унумдор қатламни олмаслик, ер майдон-
ларидан бошқа мақсадларда фойдала-
ниш, ерларни фойдаланишдан чиқариш-
га, ҳосилдорлик пасайишига, тупроқнинг 
бузилиши ёки йўқ бўлиб кетишига олиб ке-
ладиган бошқа ҳаракатларни содир этиш, 
шунингдек, таназзулга юз тутган қишлоқ 
хўжалиги ерларини консервация лашнинг 
белгиланган тартибини бузиш каби ҳолат-
лар фуқароларга базавий ҳисоблаш миқ-

дорининг 7 бараваридан 10 барава-
ригача, мансабдор шахсларга 

эса 15 бараваридан 20 
бараваригача миқдор-

да жарима солишга 
сабаб бўлади.

Бундан ташқа-
ри, айни шу мод-
дада белгилан-
ганидек, қиш лоқ 
хўжалиги ва 
бошқа ерларни 
яроқсиз ҳолга 
тушириш, улар-

ни ишлаб чиқа-
риш чиқитлари 

ва бош қа чиқин-
дилар, кимёвий ва 

радиоактив моддалар 
ҳамда оқова сувлар билан 

ифлослантириш фуқароларга 
базавий ҳисоблаш миқдорининг ўн 

бараваридан ўн беш бараваригача, ман-
сабдор шахсларга эса ўн беш баравари-
дан йигирма бараваригача миқдорда жа-
рима солишга сабаб бўлади.

Барчамизга маълумки, сўнгги йиллар-
да шаҳару қишлоқларимизда қурилиш-
бунёд корлик ишлари кескин кўпайди. Бу, 
албатта, бугунги давр талаби, инсоният 
эҳтиёжи. Аммо қурилиш ишларини олиб 
бориш давомида шаҳарсозлик талабла-
рига риоя қилиш, атроф-муҳитга салбий 
таъсирининг олдини олиш лозим бўлади. 

Шу ўринда Макроиқтисодий ва ҳуду-
дий тадқиқотлар институти экспертла-
рининг таҳлил натижаларини келтирсак. 
Гап шундаки, улар томонидан шу йил 
Ўзбекис тонда шаҳарларнинг кенгайи-
ши ҳамда унинг атроф-муҳитга таъсири 
таҳлил қилинган эди. Ушбу таҳлилларга 
кўра, қурилиш ишларининг жадаллашу-
ви натижасида яшиллик даражаси 2022 
йилда 2017 йилга нисбатан Тошкент 
шаҳрининг Шайхонтоҳур туманида 26 
фоиз, Яккасарой туманида 23 фоиз, Ол-
мазор туманида 33 фоиз, Мирзо Улуғбек 
туманида 18 фоизга қисқарган. Бундай 
ҳолатни республиканинг бошқа ҳудудла-
ри мисолида ҳам кузатиш мумкин. Маса-
лан, таҳлил даврида Бухоро шаҳрининг 
марказий қисмида яшиллик даражаси 37 
фоизга қисқарган. Бундан кўринадики, қу-
рилиш ишлари натижасида ҳам табиатга, 
яшилликка зарар етказилган.

Хулоса ўрнида таъкидлаш лозим, 
атроф табиий муҳитга эҳтиёткорона му-
носабатда бўлиш борасидаги конститу-
циявий мажбуриятларимиз, бурчлари-
миз ҳаётимиз давомида кўз олдимизда 
гавдаланиши, онгимизда, қалбимизда, 
амалимизда бўй кўрсатиши лозим. Таби-
атга, экологияга нисбатан ҳамиша меҳр 
кўзи билан қараш, борлиқни бор ҳолича 
асраб-авайлаш ва келажак авлодга беза-
вол етказиш ҳар биримизнинг вазифамиз 
эканлигини унутмайлик. 

Муҳтарама КОМИЛОВА,
ЎзА

Илгари егулик тури 
кам эди, аммо сифати ка-

фолатли эди. Ҳозир егулик
лар турининг саноғи йўқ, аммо 

сифати... Шакл бор, “мазмун” йўқ, 
хуллас... 

Егуликнинг сифати, “мазмуни”ни вита-
минлар, минераллар ташкил қилади. Одамзод 
витаминлар нималигини билмаган пайт лари 
уларнинг танасидаги шунга бўлган эҳтиёж 
қидириб топишга мажбур қилган. Баъзан ке-
сак ейди, баъзан ўт териб ейди. Тоғ эчкилари 
тоштузи, мўмиё бор жойларни, ўрмонлардаги 
тўтиқушлар ва бош қа жониворлар гилбўта 
мавжуд жойларни излаб боришади. Одамлар 
эса ҳозир асосан дорихонага боришади...

Аммо, дорихона одамларни излаб кезади-
ми?!

Мулоҳаза

Ёхуд кўпчилик ўйлаган 

саволга кўпчилик 

ўйламаган жавоб

НЕГА ДОРИХОНА К¤П?

£ИН¢ИР ИШНИНГ 
£АЙТИМИ ¡МОН

Атроф табиий муҳитга эҳтиёткорона муносабатда бўлиш 
конс титуциявий мажбуриятимиздир.

Табиатни, ерни асраш, экология мусаффолигини муҳофа-
за этиш бугунги куннинг энг долзарб масалаларидан бирига 
айланган. Чунки бутун дунёда экологик муаммолар энг усту-
вор даражага етди. Экологик муаммолар, ўз навбатида, ин-
сон саломатлиги ва генофондига ҳам салбий таъсир кўр-
сатмоқда.

Сўраган 
эдингиз

Хабарингиз борми?

Аҳоли вакилларига қўшимча қулайлик яратиш мақсадида 
my.gov.uz порталида “Пенсия ва нафақа беришни тўхтатиб 
туришга ариза бериш” хизмати ишга туширилди. Эндилик-
да фуқаролар онлайн ариза бериш орқали пенсия ва нафақа 
тўловини ортиқча оворагарчиликсиз тўхтатиб туриши мумкин.

Ушбу хизмат сизга вақтинчалик 
пенсия ёки нафақа керак бўлмаса 
ва уларни олишни маълум муддат-
га тўхтатиб туриш зарурати юзага 
келганида, мамлакат ташқарисида 
бўлганингиз учун маълум вақт да-
вомида пенсия ёки нафақа тўлов-
ларини ололмасангиз, ҳаётингизда 
тўловларни вақтинчалик тўхтатиб 

туришни талаб қиладиган ўзгариш-
лар юз берган ҳолларда керак бў-
лиши мумкин.

Мазкур хизматни олиш учун 
қўшимча ҳужжатлар талаб қилин-
майди, кўрсатилган давлат хизма-
ти учун тўлов ундирилмайди. Хиз-
мат ариза топширилгандан сўнг 
автоматик тарзда кўрсатилади.

ПЕНСИЯ ВА
НАФАҚА ТЎЛОВИНИ ТЎХТАТИБ ТУРИШ 
БЎЙИЧА давлат хизмати ишга туширилди

– Вазирлар Маҳкамасининг 
жорий йил 23 мартдаги “Ижти-
моий ҳимояга муҳтож айрим 
тоифа даги шахсларга нафақа ва 
қўшимча тўловларни тайинлаш 
ҳамда тўлаш тартиби тўғриси-
даги низомларни тасдиқлаш ва 
ушбу соҳага замонавий ахборот 
технологияларини кенг жорий 
этиш орқали давлат хизмати си-
фатини оширишга доир қўшимча 
чора-тадбирлар ҳақида”ги қаро-
рига кўра, ногиронлиги бўлган 
18 ёшгача болалар, ўзгалар пар-
варишига муҳтож ногиронлиги 
бўлган 18 ёшгача боланинг пар-
вариши билан банд бўлган қону-
ний вакил, қонунда белгиланган 
шартлар ва меъёрларга мувофиқ 
давлат пенсиясини тайинлаш 
учун зарур иш стажига эга бўлма-
ган I ва II гуруҳ ногиронлиги бўл-
ган шахслар ижтимоий ҳимояга 
муҳтож шахслар ҳисобланади.

Қонунда белгиланган шартлар 
ва меъёрларга мувофиқ, давлат 
пенсиясини олиш ҳуқуқига эга 
бўлмаган вафот этган шахс нинг 
қарамоғидаги оиланинг меҳнатга 

лаёқатсиз аъзолари, қонун-
да белгиланган шартлар 
ва меъёрларга мувофиқ 
давлат пенсиясини тайин-
лаш учун зарур иш стажига 
эга бўлмаган кекса ёшдаги 
шахс лар ҳамда болаликдан 
ногиронлиги бўлган фарзанди 
бор оналар ҳам ижтимоий ҳимоя-
га муҳтож шахслар ҳисобланади.

Юқоридаги қарорга асосан ноги-
ронлиги бўлган 18 ёшгача болаларга 
ногиронлик, парваришлаш, ногирон-
лик нафақаси, боқувчисини йўқотганлик 
нафақаси ҳамда ёшга доир нафақалар 
мавжуд. 

Давлатимиз раҳбарининг “Давлат хизмат-
лари кўрсатиш инфратузилмасини такомил-
лаштириш ва аҳолининг давлат хизматлари-
дан фойдаланиш имкониятларини кенгайтириш 
чора-тадбирлари тўғрисида”ги Фармони билан 
“Ижтимоий ҳимоя ягона реестри” ахборот тизимида 
рўйхатга олинган шахсларга, шунингдек, I ва II гуруҳ 
ногиронлиги бўлган шахс ларга давлат хизматлари 
марказлари ва (ёки) Ягона интерактив давлат хизмат-
лари портали орқали давлат хизматларини кўрсатишда 
қонунчилик ҳужжатларида белгиланган давлат божлари, 
йиғимлар ва бошқа ҳар қандай тўловлар бўйича 50 фоиз 
миқдорида чегирма қўлланилади.

Табиат ва биз

ШОМ АЗОНИ

Нуфузли лига соврини
Сербиянинг Белград шаҳрида дзюдо бў-

йи ча клублар ўртасида Европа чемпионлар 
лигаси бўлиб ўтди. Унда “Кўҳна қитъа” жа-
моаларида иштирок этган спортчиларимиз 
совринли ўринларни эгаллашди.

Чемпион шарафига спорт зал
Бўстонлиқ туманининг “Сойлиқ” мавзе-

сида оғир атлетика бўйича Олимпиа да ва 
жаҳон чемпиони, қатор рекордлар соҳиби 
Акбар Жўраев шарафига спорт зали қури-
лади. Бу бўйича вилоят ҳокимининг тегиш-
ли қарори қабул қилинди.

Финалга бир қадам етмади
БААнинг Дубай шаҳрида теннис бўйи-

ча W100 тоифасига кирувчи турнир якун-
ланди.

Грециянинг “Арис” клуби шара-
фини ҳимоя қилган Сардор Нурил-
лаев (-66 кг.) ва Муроджон Йўлдошев 
(-73 кг.) кумуш медалларга сазовор 
бўлишди. Диёра Келдиёрова (-52 кг.) 
Туркиянинг “Галатасарай”, Шоҳруҳ 
Мамарасулов эса Сербиянинг “Ред 

стар” жамоаси билан бронза меда-
лини қўлга киритди.

Мусобақада Шаҳрам Аҳадов (-73 
кг.) ва Алишер Юсупов (+100 кг.) 
Испания нинг “Стабия” клуби тарки-
бида қатнашдилар. Бироқ ушбу жа-
моа шоҳсупага кўтарила олмади.

Қарорга кўра, иншоот учун 0,28 
гектар ер майдони ажратилди.

Маълумот учун, А. Жўраев 
1999 йилда шу ҳудудда туғилган. 

У 2021 йилги Токио ёзги Олимпиа-
да ўйинларида олимпия рекорди-
ни янгилаб, олтин медални қўлга 
киритган.

Мукофот жамғармаси 100 минг 
АҚШ долларини ташкил этувчи мусо-
бақада ҳамюртимиз Нигина Абдура-
имова ҳам муваффақиятли иштирок 
этди. Мамлакатимизнинг биринчи ра-
кеткаси финал чиптаси учун россия-
лик Анастасия Тихоновага қарши корт-
га чиқди. Бир соату 32 дақиқа давом 
этган баҳсда дунёнинг 216-ракеткаси 

бўлиб турган Настя Тихонова 6/0, 6/4 
ҳисобида зафар қучиб, финалга чиқ-
ди. Нигина эса ўз юришини тўхтатди.

Мазкур турнирдан сўнг, ҳамюр-
тимиз WTA рейтингида 24 поғона 
кўтарилиб, дунёнинг 221-ракеткаси 
бўлиб турибди.

“Тошкент ҳақиқати” мухбири
Суҳробжон САДИРОВ тайёрлади

Қиш фасли илиқ кели-
шини 90 кун бир хил ҳаро-
рат сақланиб қолади, деб 
тушунмаслик керак. Узоқ 
муддатли прогнозлар би-
ринчи навбатда маслаҳа-
томуз тарзда тайёрланади. 
Кундузи ҳарорат 20 дара-
жагача кўтарилиб, кечаси 
0 ёки -1 даражага тушма-
ётган пайтда ҳам барибир 
қишда -5 даражагача совуқ 
ҳолатлар бўлади. Шимол-

дан, шимоли-ғарб ёки 
шимоли-шарқдан 

совуқ оқимлар Ўзбекис-
тонга қисқа муддатга 
бўлса ҳам кириб ке-

лади. Яъни, қиш ўз номи 
билан қиш. Уни илиқ кела-
ди, дейилиши инсонларни 
қишга тайёргарлик кўрмас-
лигига сабаб бўлмаслиги 
керак. Гидрометеорологик 
жараёнларни кириб ке-
лишидан 5 кун олдин 90 
фоиздан юқори даражада 
прогноз қилиш имкони бор.

Охирги 20 йилда қай-
си қиш фасли илиқ кел-
ган бўлса, айнан ўша қиш 
фаслида ҳам қор ёғган ва 

ҳарорат 0 даражадан паст-
га тушган. Яъни, барибир 
қишга тараддуд кўрилиши 
шарт. Айтайлик, ёз фасли-
да юқори ҳарорат 30 да-
ражага етмаса, инсонлар 
совқотмаслиги мумкин, 
лекин ўша ёз жуда салқин 
келди, деб белгиланади. 
Ёздаги салқин ҳарорат-
ни +25 даража деб олсак, 
қишдаги илиқ ҳарорат ун-
дай ўлчанмайди. Яъни, 
+5 ёки + 10 даражани ҳам 
қиш фаслида илиқ дея оли-
шимиз мумкин, – дейди  
Ҳ. Мағрипов.

Машҳур «Ўтган кун-
лар» асарининг биринчи ва 
охирги жумласига эътибор 
берганмисиз? Айнан ана 
шу жумлалар  асарнинг асл 
моҳиятини белгилайди:

Аввали будур:
«1269-инчи ҳижрия, далв 

ойининг 17-инчиси, қишқи кун-
ларнинг бири, қуёш ботқан, 
теваракдан шом азони эшити-
ладир...»

Охири будир:
«...Ўзбек ойим қора ки

йиб, таъзия очди...»
Шу жумлаларни кўп ўй-

лайман. Нима учун қиш 
куни? (Баҳор ёки ёз эмас?) 
Нима учун атрофдан шом 
азони (бомдод эмас!) эши-
тилади?

Балки бунинг рамзий маъноси 
бордир. Балки ёзувчи айнан шом азо-
нини таъкид этганида фақат намозга 
чақириқни эмас, бошқа нарсани ҳам 
назарда тутгандир? Ҳар ҳолда менга 
шундай туюлади. Шом – қоронғилик 
босиб келишидан бир дарак. Далвда 
кечалар узун, ёруғлик камроқ бўлади. 
Шом азони юрт бошига ёпирилиб ке-
лаётган қоронғилик, зулматдан огоҳ 
этувчи дарак эмасмикин? Донишманд 
адиб: «Ҳой мўминлар, кўзларингизни 
очингиз, остонангизда ғаним турибди. 
Иттифоқ бўлмас экансиз, ёруғ кунла-
рингиз узун тун кечаларига айлангуси-
дир», демоқчи бўлмаганмикинлар? Бу 
азон чақириғига эътибор берилмади. 
Ёзувчи азон чақириғини тилга олгач, 
унинг изидан «намоз ўқилди», дема-
ганлар. Фақат чақириқни баён қил-
ганлар. Ҳужрадагилар эса ўз ишлари 
билан машғуллар. Бу ҳам ноиттифоқ-
ликка бир ишорамикин? Асарда азон 
чақирилиши бир неча маротаба зикр 
этилади. Аммо бирон марта ҳам на-
моз тасвири берилмайди. Ажаб ҳол: 
азон чақирилгану ҳамма дунё ташви-
ши билан банд. Адиб “қора кунлар-
нинг бостириб киришига диёнатсизлик 
сабаб”, демоқчи бўлмаганмилар?

Асарда нима учун Отабекнинг она-
сига «Ўзбек ойим» деб исм қўйилган? 
Ахир аёлларда «Ўзбек» деган исмни 
қарийб учратмаймиз-ку? (Шахсан мен 
ҳеч эшитмаганман.) Назаримда ёзув-
чи шу сўнгги жумла учун ҳам «Ўзбек 
ойим», деб қўйганга ўхшайдилар...

 ...Ўзбек ойим қора кийди... Юрт 
хавфдан огоҳ этувчи чақириққа эъти-
бор бермади, ҳидоятдан чекинди ва 
оқибатда қора кийди, аза очди. Қо-
ронғи тунларга кириб келди.

Юртнинг қора кийишига сабаб 

нима? Худоёрхоннинг ҳарбий жиҳат-
дан қолоқлигими? Йўқ! Халқ ораси-
да тотувлик йўқлиги асосий сабаб 
бўлди. Ёзувчи тарихни тўғри англаб, 
тўғри таҳлил қилиб, ўз хулосаларини 
дам очиқ тарзда, дам рамзлар орқали 
ифода қилганлар.

Асарнинг дастлабки бобларида 
ўқиймиз:

«Менимча ўриснинг биздан юқори-
далиғи унинг иттифоқида бўлса керак, 
– деди Отабек. – Аммо бизнинг кундан 
кунга орқаға кетишимизга ўз аро низъ-

оимиз сабаб бўлмоқда, деб ўйлай-
ман... Орамизда бу қўрқунч ҳолатни 
баҳаққи тушанадирған яхши одамлар 
йўқ, билъакс, бузғучи ва низъочи ун-
сурлар томир ёйиб, ҳар замон содда 
халқни ҳалокат чуқуриға қараб торта-
дирлар...»

Диққат қилайлик: бу гапларни йигир-
ма тўрт ёшли йигит – Отабек айтяп ти. 
Мазкур сатрлар ёзилаётганда адиб ҳам 
тахминан шу ёшда бўлганлар.

Отабек (нима учун «Ота» «бек», 
буни ҳам мулоҳаза қилмоғимиз ло-
зим.) – юртнинг келажаги. Лекин Ота-
бек юртнинг келажагини ёруғликда 
кўролмайди.

«...Мозористонда «ҳайя ала-фа-
лаҳ» хитобини ким ҳам эшитарди...»

«...Ўз ғарази йўлида истибдод 
орқали эл устига ҳукмрон бўлғувчи-
лар йўқотилмас эканлар, бизга нажот 
йўқдир...»

Юрт мозористонга айланаёзган, 
шундай жойда «нажотга келинглар», 
деб минг бақиринг, ким ўрнидан тура-
ди. Ўликлар қандай нажотга келиши 
мумкин? Ёзувчи бунда жисман мурда-
ларни эмас, руҳи, миллий ғурури ўл-
ганларни назарда тутмадилармикин?

Асар ёзилаётган дамларда 1937 
йилда бошланган қирғинга ҳали кўп 
йиллар бор эди. Лекин бўлажак фо-
жиа бўронининг шабадалари эса 
бош лаганини ёзувчи сезганлар. Чунки 
Беҳбудий ёки Мунавварқоридек мил-

лат учун қайғурувчи маърифатпарвар-
ларнинг қатл этилишлари яхшилик-
дан нишона эмасди. Яқин келажакда 
қирғин бўлажагини билибми, «бузғув-
чи ва низоъчи унсурлар томир ёйиб» 
бораётганидан хавотирланадилар. 
«Бузғувчи ва низочи унсурлар»нинг 
томир ёйиши фақат Отабек яшаган 
давргагина эмас, балки ундан кейинги 
даврларга ҳам хосдир.

Ўзбекнинг ҳовлиси қадимда икки-
га бўлинган эди. Ичкари ва ташқари. 
Энди «ичкари»га қарайлик-чи? Ўзбек 

ойимнинг қора кийишларига сабаб шу 
ичкаридан чиқар. Рамзларни, ишора-
ларни тушунмоққа уриниб кўрайлик.

Аввало Кумуш... Абдулла Қодирий 
уни суйиб-суйиб ёзганлар. Кумушни 
Отабек кўпроқ севар эдими ё Абдул-
ла Қодирий севар эдиларми, деган 
муаммога мен ҳануз аниқ жавоб топа 
олмайман. Ҳар ҳолда Абдулла Қоди-
рийнинг севгилари буюкроқ бўлган-
дир. Йўқса, Отабек Кумушни бу қадар 
ўтли муҳаббат билан сева олмас эди. 
Ёзувчи Кумушда фақат гўзал малакни 
кўрганмилар? Мен ўзимча ёзувчи Ку-
муш тимсолида гўзал Ватанни кўрган-
лар, деб ўйлайман. Кумушга бўлган 
севгилари Ватанга бўлган севгилари 
эди, деб хаёл қиламан. Кумушни биз 
дастлаб кўрганимизда у хаста эди. 
Ажабки, ўшал замонда юрт ҳам хаста 
эди. Отабекнинг муҳаббати Кумушга 
далда берди, шифо берди. Агар юрт 
ўғлонлари Ватанга шундай муҳаббат-
да бўлганларида эди, Ватан хасталик-
дан бош кўтарармиди...

Агар Кумуш тимсолида Ватанни 
назарда тутган бўлсалар, у ҳолда Ку-
мушнинг ўлимидан изтиробга тушган-
лари, йиғлаганларининг сабаби ойдин 
бўлар? Ёзувчи бир гўзал малакнинг 
ўлимидан эмас, Ватан келажагининг 
заҳарланганидан қайғуга берилмади-
ларми экан? Кумуш ўлди. Аммо унинг 
ўғли тирик. Демак, Ватан келажагига 
умид бор!

Кумушнинг ўлими... Заҳарланиш... 
Бу турмушда учрайдиган оддий кун-
дош рашки оқибатими? Юртни бош-
қарувчи хон аҳли фуқарони бирдек 
кўрмади. Қипчоқ қирғинига фатво бер-
ди. Юсуфбек ҳожининг йиғлаб айт ган 
сўзларини яна эслайлик. Отабек ҳар 
икки хотинига бир хил муносабатда 
бўлмай, рашк ўтининг аланга олиши-
га шароит яратиб бермадими? Хон 

фуқаросини уруғга, қабилага ажрат-
май, иттифоққа даъват этса, ҳатто 
куч ишлатса-да, тотувликни барқарор 
сақласа юрт хароб бўлармиди? Ота-
бек Зайнабдан меҳрини дариғ тутма-
са, у Кумушга заҳар берармиди эди?

Асарга «ўзбеклар турмушидан 
тарихий рўмон» деб изоҳ берилган. 
«Севишган қалблар ҳақида» ёки 
«Муҳаббат фожиалари»... эмас, ай-
нан «ўзбеклар турмушидан», айнан 
шом азони чақирилган дамдаги тур-
мушидан. Шунинг ўзиёқ бизни айс-
бергнинг қуйи қисмини ўрганишга 
даъват этади. 

Рўмонда ортиқча тасвир, баён 
йўқ. Мен ҳар гал уни қўлга олга-
нимда шуни ўйлайман. Асардан 
тушириб қолдириш мумкин бўлган 
жойни қидираман. Ёзувчи ёш, бу-
нинг устига биринчи йирик асари, 
ҳаяжонга берилибми ё тажрибасиз-
лик қилибми кераксиз саҳифаларни 
ёзгандир, деб ўйлайман. Бир сафар 
уста Алимнинг ҳикояси ғоят чўзил-
гандек туюлди. Сўнг шу ҳикоя олиб 
ташланса нима бўларди, деб ўйла-
дим. Кейин фикрлаб кўрсам, ёзув-
чи буни шунчаки ҳикоя сифатида 
ишлатмаган эканлар. Саодатнинг 
ўлими фақатгина уста Алимнинг 
қайғусини бериш учун олинмаган. 
Саодат ой-куни яқинлашганида қий-
налиб ўлди. Ана энди Кумушнинг 
ой-куни яқинлаган дамларини ва 

Отабекнинг ҳавотирларини эслай-
лик. Ёки Ҳомиднинг Сайфига (Сао-
датнинг укасига) ёмон назар, бузуқ 
ният билан қараши оқибатида уста 
Алимнинг янги дўкон қуриши, шу 
баҳонада Фарфининг келиши баён 
этилган саҳифаларни варақлайлик. 
Тугуннинг ечими шу саҳифаларда 
бошланмайдими? Демак, уста Алим-
нинг ҳикояси асарнинг икки муҳим 
нуқтасида иш беради.

Абдулла Қодирий асарларида ҳар 
бир жумланинг ўз хизмати бор. Асар-
нинг «Инқилоб» бобидаги бир жум-
лага эътиборингизни тортай. Азизбек 
халққа узр айтганда, узри қабул бўл-
майди. Унга қарши айтилган гаплар 
орасида шундай жумла бор: «Хан-
жарингни ҳайф кўриб маҳаллалар-
га чаён солиғи солган, оғаларимиз-
ни чаён заҳари билан ўлдирган ким 
эди?» 

Мен неча марта ўқисам, шунча 
марта бу жумлага етарли эътибор бер-
мабман. Аммо биродаримиз Рустам 
Тожибоев бу жумлага эътиборни қа-
ратиб, кичик илмий тадқиқотни амал-
га оширибдилар. Тарихий асарларни 
ўрганиб, Тошкент ҳокими Азизбекнинг 
чиндан ҳам маҳбуслар устига чаён 
ташлаб қийнаб ўлдиргани, аҳолига 
чаён солиғи солгани, одамлар пахса 
деворларни бузиб, чаён қидиришга 
мажбур бўлганларини аниқлабдилар. 
Қаранг, биргина жумла фақат Азиз-
бекнинг ярамас қилиқларини баён эта 
қолмай, балки тарихий бир ҳақиқатни 
ҳам ўзига сингдирган.

Мен илмий мақола ёзишга даъ-
вогар эмасман. Асарни ўқиганда 
кўнглимдан кечган фикрларни баён 
қилдим. Абдулла Қодирий ижодини 
ўрганиш бўйича олимларимиз анча 
иш қилишган. Қилинган барча ишлар-
ни «дебоча» десам ранжимаслар. Хо-
рижда суюкли ёзувчилари ижодини 
ўрганувчи махсус институтлар бор. 
Бу институтлар ҳар йили ёзувчи ижо-
дига бағишланган китоблар, журнал-
лар чиқаришади. Пушкин вафотидан 
кейин унинг ижодини ўрганиш билан 
шуғулланган олимлар сони саналса, 
шоир яратган шеърий сатрлар саноғи-
дан ҳам кўп бўлса эҳтимол. Шоир ижо-
дига бағишланган китоблар тахлаб 
чиқилса, Кремлдан ҳам баланд роқ 
бўлар...

Шуларни мулоҳаза қилиб ҳам 
ишларни «дебоча» дедим.

Эҳтимол, келажакда «Қодирийшу-
нослик институти» ҳам вужудга келар. 
Яхши ният – ярим мол. Яхши ният қи-
лаверайлик.

Тоҳир МАЛИК, 
Ўзбекистон халқ ёзувчиси

(1994 йил ёзилган ушбу мақола 
бироз қисқартирилган ҳолда 

берилди)

Л а й л а к º о р  з и й н а т л а р и

“Ўзгидромет” 
ноябрь ойи яку-
нида декабрь 
ойи совуқ бўл-
майди, дея ха-
бар берган эди. 
Бироқ кундан 
кунга ҳарорат 
пасайиб боряп-
ти. Ўзи қиш илиқ 
келиши деганда 
қандай об-ҳаво 
шароити тушу-
нилиши керак? 
“ Ў з г и д р ом ет ” 
бўлим бош лиғи 
Ҳумоюн Мағри-
пов ушбу савол-
га жавоб берди.

Ташхис

Қиш илиқ келиши 
қандай бўлади?

С. ДЕҲҚОНОВ ва Ж. ЭСОНОВ сурат-лавҳалари


